
ЦIИЙИ
ДУЬНЬЯ

РАЙАДМИНИСТРАЦИЯДА СОВЕЩАНИЕ

1928-йисалай акъатзава

КЪИЯС МЕЖИДОВАН 
– 110 ЙИС

К ъ е , 
31-мартдиз, 
Махачкъала-
да, республи-
кадин милли 
библиотека-
да ,  РД-дин 
писателрин 
Союзди Дагъ-

устандин халкьдин писатель Къияс 
Межидован 110 йис тамам хьуниз 
талукьарнавай чIехи межлис кьиле 
тухузва.

Къ.Межидов чи халкьдин рикI 
алай писателрикай сад я. Ада «Къаш-
къа духтур», «Дагъларин дерин-
рин булахар» романар, аялар патал 
цIудралди повестар, гьикаяяр, махар 
кхьена.

КIВАЛАХ АХТАРМИШНА

ГАТФАРИН КIВАЛАХАР 
МИХЬИВИЛЕРИЛАЙ ЭГЕЧIИН!

Райондин регьбьерди 
анал къейд авурвал, алай 
вахтунда гьукуматди 

кьетIен фикир вичин жемят са-
дакай садак акатдай и азардикай 
хуьн патал вакцинациядиз, яни 
азардин вилик пад кьадай рапар 
ягъуниз гузва. Вучиз лагьайтIа, 
азар сифтедалай хейлин зайиф 
хьанватIани, адал гьеле зарпанд 
акьалжиз хьанвач. Дуьньяда 
лагьайтIа, гьалар чIуру я: коро-
навирус датIана дегиш жезва, 
кьиблепатан Африкадин, Бри-
таниядин штаммар Россиядани 
пайда жезва. Пешекарар панде-
миядин пуд лагьай «волнайрикай» 

рахазва.
Алай  вахтунда  РФ-дин 

«СпутникV» (гьамни чи райондиз 
атанвай «Гамма ковид вак» сад я) 
вакцина дуьньядин 56 уьлкведи 
къачузва. Ихьтин шартIара чна, 
эвелимжи нубатда, жуван же-
мятдикай фикирна кIанда. Амма 
парабуру тапан себебрикди рапар 
ягъуникай кьил къакъудун гьайиф 
жедай кар я. Ам пис раб-дарман 
тиртIа, сифтени сифте за жуваз ва 
яшлу диде-бубадиз ягъиз тадачир.   
Раб ягъайла, гуя «азарлу жеда, 
жегьилриз аялар хъижедач» хьтин 
ахмакь ихтилатар чун дакIанбуру 
махсусдаказ чукIурзавай «мифар» 

я, им медицинада идеологиядин 
дяве я. 

Артухлама, цIи, 2021-йисуз, 
чи вилик 9-майдин, «Шарвили» 
эпосдин, Ахцегьрин 1-школадин 
160 йисан юбилейдин суварар 
тешкилунин, гьакI зурба спорт-
комплексдин, цIийи ЦРБ-дин, са-
дикдин, Луткунрин школадин да-
раматар ачухунин чIехи мярекатар 
кьиле тухун квайла, вакцинация 
авунин чарасузвал мадни артух 
жезва. Къе и кIвалах гьукуматди 
пулсуз ийизватIа, кIевелай инан-
миш я, пака ам еке пулдихъ жеда. 
Гьавиляй за районэгьлийриз рапар 
ягъуниз ва квез, чи гуьруьшдин 
иштиракчийриз,  инсанар дуьз 
гъавурдик кутуниз ва и карда 
абуруз куьн ва куь хизанар чешне 
хьуниз эверзава, – алава хъувуна 
райондин кьили. 

Веревирд ийизвай месэладин 
гьакъиндай гуьруьшдал район-
дин Общественный палатадин 
председатель Али Исмаилов, 
райондин агъсакъалрин Советдин 
председатель Къеземет Къеземе-
тов, дяведин ва зегьметдин вете-
ранрин Советдин председатель 
Нажмудин Гудаев, Ахцегь ЦРБ-
дин поликлиникадин заведиш 
Саният Урдуханова, райондин 
жегьилрин парламентдин предсе-
датель Рустам Шакиров, КЦСОН 
-дин векил Нисред Девлетханов, 
изобразительный искусстводин 
школадин директор Мегьамед-
зериф Гьажиев ва и цIарарин 
автор рахана. Абуру халкьдин 
арада гъавурдик кутунин кIвалах 
чпин мумкинвилериз килигна 
ва алакьдайвал кьиле тухудайди 
хиве кьуна. 

РЕСПУБЛИКА ДАГЕСТАН
АДМИНИСТРАЦИЯ МУНИЦИПАЛЬНОГО РАЙОНА

«АХТЫНСКИЙ РАЙОН»

РАСПОРЯЖЕНИЕ
18.03.2021 г.            № 30-р                             с.Ахты

«О внесении изменений в состав комиссии Приложение 1 
к распоряжению администрации МР «Ахтынский район»

 от 03.08.2020 г. №109-р «Об образовании комиссии 
по земельным вопросам администрации МР «Ахтынский район»»

В связи с кадровыми изменениями в структуре администрации МР 
«Ахтынский район»:

1. внести в состав комиссии по земельным вопросам администрации 
МР «Ахтынский район» следующие изменения:

1.1. вывести из состава комиссии Ганиева Магомедрауфа Хадиевича 
и Моллалиева Азади Феталиевича.

1.2. ввести в состав и назначить председателем комиссии врио за-
местителя главы МР «Ахтынский район» Рамазанова Гаджи-Омара 
Таривердиевича.

1.3. ввести в состав комиссии заместителя начальника МБУ УСЕЗ МР 
«Ахтынский район» Ибрагимова Алихана Исмаиловича.

Глава МР «Ахтынский район» О.М.АБДУЛКЕРИМОВ

Даш АЛИЕВ

30-мартдиз райондин актив-
дин нубатдин совещание Ахцегь 
райадминистрациядин кьил Ос-
ман Абдулкеримован регьбер-
вилик кваз кьиле фена. Йикъан 
месэлаяр раиж авурдалай кьулухъ 
ада гаф муниципалитетдин эко-
номикадин отделдин начальник 
Фатима Агьмедовадиз гана. Ада 
къейд авурвал, налогар кIватIунай 
гъилевай йисан пуд вацран план-
дин тапшуругъар районда «сель-
совет Ахтынский», «сельсовет 
Смугульский» ва КьакIарин СП 
квачиз амай вирибуру саки 100 
процентдин тамамарнава. 

 Муниципалитетдин эци-
гунрин ва сад тир заказчикдин 
Управленидин (УСЕЗ) начальник 
Сердер Моллалиева гъилевай 
гьафтеда районда умуми суббот-
ник тухузвайдакай малумат авуна. 

- Чи субботникдин мурад мет-
леб гатфарин береда район сан-
гигиенадин жигьетдай дуьзгуьн 
гьалдиз хкун я. Кьилди къачуртIа, 
чи вилик зирзибилрин ихтияр-
суздаказ арадал атанвай мяденар 
ахлудун, Ахцегьа Гъурун кIамун 
аркадин, ГЭС-дин, обелискдин, 
«Набережный» паркунин, Пелту-
ьйрин мягьледа куьгьне суддин, 
«КьантIардин кьилин», гьакI 
чарх алай муькъуьн, Идрисован, 
Алискерован тIварарихъ галай 
куьчейрин, аэродромдин участо-
кар, республикадин «Ахцегь-
Рутул» автотрассадин къерехар 
михьун, герек чкайра тарар ва 
къацу кул-кус цун ква. Чкайриз 
фена килигна хьиз, чна гьар са 

идарадин ва коммерциядин точ-
кайрин кIвачихъ тайин участокар 
акалнава ва жавабдар ксар тай-
инарнава.  Гьар са касди вичин 
михьивал хвена нетижалудаказ 
кIвалахиз хьун патал бегьлеяр, 
зирзибилар вегьедай чувалар, 
гьакI пер, цуьруьгъуьл гваз атана 
кIанда. Субботникдиз экъечIдай 
йикъар-вахтар чна кьилди малу-
марда,- лагьана ада.

 Тайинарнавай субботник 
райондин вири хуьреризни та-
лукь тирдан ва райондин умуми 
субботникда са идарайрин кол-
лективри ваъ, вири районэгьлий-
рини активныйдаказ иштиракун 
лазим тирдан важиблувиликай 
чпин теклифар райондин регьбер 
Осман Абдулкеримова ва адан 
заместителар тир Гьажи-Омар 
Рамазанова, Вадим Агъасиева 
алава хъувуна ва чпи субботник-
дин кIвалахдал кьетIен гуьзчивал 
тухудайди таъкимарна.

Ахпа совещание райондин 
«ЦIийи дуьнья» газетдин кьилин 
редактор Дашдемир Шерифа-
лиева редакциядин 2020-йи-
сан кIвалахдин ва райондин ГО 
ЧС-дин начальник Мегьамед 
Моллалиева вичин тешкилатдин 
кIвалахдин гьахъ-гьисабрин до-
кладар кIелна, веревирд авуналди 
давам хьана. 

Эхирдай «Ахцегь район» МР-
дин кьил Осман Абдулкеримова 
алатай совещанидал гайи вичин 
тапшуругъар тамамарзавай гьал 
ахтармишна ва СП-рин кьиле-
ризни идарайрин руководителриз 
цIийи тапшуругъар гана.

Дагъустан Республикадин муниципали-
тетра терроризмдиз акси комиссиядин 
кIвалахдал гуьзчивал тухунин сергьятра 

аваз РД-дин Кьилин куьмекчи, кьиблепатан тер-
риториальный округда республикадин АТК-дин 
аппаратдин векил Зербалиев Тимур Сабировича 
терроризмдин профилактикадин ва 2019-2020-йи-
сара РД-да авай АТК-дин къарарар тамамарунин 
рекьяй «Ахцегь район» МР-дин терроризмдиз акси 
комиссиядин кIвалах вири патарихъай ахтармишна. 
И вахтунда АТК-дин кIвалахдиз талукь материалриз 
килигна, райондин территориядал алай объектар 
террористрин мумкин тир гьужумрикай хуьзвай 
гьал ахтармишна. 

Ахтармишунрин вахтунда райондин кьил, 
«Ахцегь район» МР-дин терроризмдиз акси ко-
миссиядин председатель Осман Абдулкеримова 
2019-2020-йисара райондин территорияда экстре-
мизмдин ва терроризмдин профилактикадин рекьяй 
комиссияди кьиле туханвай кIвалахдиз талукь яз 
гьахъ-гьисаб авуна. Ада къейд авурвал, муниципа-
литетдин терроризмдиз акси комиссияди райондин 
территорияда терроризмдин идеология чукIунин 

вилик пад кьунин, агьалияр, сифте нубатда жегьилар, 
экстремизмдин, терроризмдин хаталувилин гъавурда 
тунин, муниципальный хсусиятда ва я чкадин само-
управленидин органрин ихтиярда авай талукь тир 
объектар террористрин мумкин тир гьужумрикай 
хуьнин рекьяй са жерге серенжемар кьабулна. Ах-
тармишунрин нетижайрай комиссияди райондин 
АТК-дин кIвалахдиз рази жедай кьимет гана. 

ИДЕОЛОГИЯДИН  
«КЪАЙИ ДЯВЕ» – МЕДИÖИНАДА 

Дашдемир ШЕРИфАЛИЕВ

24-мартдиз Ахцегь муниципалитетдин кьил, залум тIугъвалдин 
(коронавирус) вилик пад кьунин рекьяй оперативный штабдин 
председатель О.М.Абдулкеримован регьбервилик кваз райондин 
общественный тешкилатрин, здравоохраненидин ва СМИ-дин 
векилрихъ галаз гуьруьш кьиле фена. 

СОВЕЩАНИДАЛ ГЬЯЛНА УРУЖ АБУБАКАРОВАН – 110 ЙИС

ДАГЪУСТАНДА «РСФСР-дин ЛАЙИХЛУ 
АРТИСТ» ТIВАР КЪАЧУР СИФТЕДИ

Уруж Абубакарович Абу-
бакаров (1911-1984) 
ДАССР-дин лайихлу 

артист (1949), ДАССР-дин халкь-
дин артист (1955), РСФСР-дин 
лайихлу артист (1960), бажарагъ-
лу музыкант – зуьрнедал, туьтек-
дал ва дудукдал къугъвадай вичиз 
тешпигь авачир устIар тир. Ватан-
дин ЧIехи дяведа иштиракунай ам 

«Кавказ оборона авунай» медал-
диз лайихлу хьанай. Уруж Абу-
бакаров Дагъустандин областдин 
Самур округдин Ахцегьрин хуьре 
1911-йисан 5-апрелдиз дидедиз 
хьана. 1930-йисуз, 19 йисан яшда 
аваз, ада Даградиокомитетдин 
оркестрда артиствилин кIвалах 

башламишна.
Москва шегьерда халкьдин 

алатрал манияр тамамардайбу-
рун Вирисоюздин фестивалда 
гъалибвал къачурдалай кьулухъ 
адаз Дагъустандин манийрин ва 
кьуьлерин Ансамблдин сифте 
директор, Дагъустандин искус-
ствойрин лайихлу деятель Та-
там Мурадова халкьдин алатрин 
коллективдиз регьбервал гун 
теклифна. 1937-йисалай 1960-йи-
салди У.Абубакарова «Дагъу-
стандин манийрин ва кьуьлерин 
ансамбль» тIвар алай халкьдин 
алатрин дестедин солиствиле ва 
концертмейстервиле кIвалахна. 
Ахпа 12 йисан вахтунда халкь-
дин кьуьлерин «Лезгинка» Го-
сансамблдин халкьдин алатрин 
дестедиз регьбервал гана. Москва 
шегьерда кьиле фейи конкурсдин 
концертрикай садал Армениядин 
милли оркестрдин художествен-
ный руководитель вичин нумра 
гваз сегьнедал экъечIнач, вучиз 
лагьайтIа Уруж Абубакаров кьиле 
авай коллектив экъечIайдалай кьу-
лухъ адаз вичин нумра къалуриз 
сегьнедал физ регъуь хьана.

Уруж Абубакаров бажарагълу 
музыкант, несилрилай несилрал-
ди фенвай Ахцегьрин хуьруьн 
чубан Абубакаран хва тир. Адан 
алакьунар гьеле женгинин ша-
багь гудалди хейлин вахт амаз 
вирида разивилелди кьабулнавай. 
И девирда чубандин пешедиз 

музыкантдин тIварунилай тIимил 
гьуьрметзавачир. Чумахъ, не-
дай шейэр авай чанта, ина авай 
чукIулдин патав кфил – вири ибур 
чубандив гвай къакъудиз теже-
дай шейэр тир. Гьа идалай вичиз 
тешпигь авачир музыкантдин, 
Дагъустанда сифте яз РСФСР-дин 
лайихлу артиствилин тIварцIиз 
лайихлу хьайи (1960) касдин 
музыкадин Олимпдал хкаж хьун 
башламишна. 

1960-70-йисара кьуьлерин 
«Лезгинка» тIвар алай лайихлу 
ансамбль вири дуьньяда машгьур 
хьуник Уруж Абубакарован еке 
пайни ква. Ада и йисара «Лезгин-
ка» ансамблдин оркестрдин руко-
водителвиле кIвалахна. Вичиз ви-
рида къимет ганвай Уруж Абубу-
каровахъ галаз са мус ятIани санал 
оркестрда кIвалахай Дагъустан-
дин халкьдин артист, Россиядин 
лайихлу артист М.Х.Хадулаева 
(1920) къейдзавайвал, ам эхирдал 
кьван искусстводиз вафалу тир 
музыкантрин сихилдик акатзавай 
ва вични халис пешекар тир.   

17-мартдиз «Ахцегь район» 
МР-дин кьил Осман Абдулкери-
мован регьбервилик кваз эци-
гунрин ва сад тир заказчикдин 
Управленидин (УСЕЗ) коллектив-
дихъ галаз аппаратдин совещание 
кьиле фена. Анал муниципали-
тетда милли проектар, кьилди 
къачуртIа, «Зи Дагъустан – зи 
рекьер», «Зи Дагъустан – къу-
лайвилер авай шегьердин среда», 
«Демография», «Образование» 
проектар кьилиз акъудунин ме-
сэлаяр веревирдна. Гьар жуьре 
терефрай кIвалахар кьиле физвай 
гьалдиз килигуналди, муниципа-
литетдин регьберди финансрин 
такьатар менфятлудаказ харжу-
нин месэладиз кьетIен фикир 
гана, Управленидин руководител-
дин заместителрин ва пешекаррин 
жавабдарвилин хилер тайинарна. 
Инал ремонтдин кIвалахар кьиле 
тухудайла рехъ гузвай гьатта 
гъвечIи нукьсанрайни жавабдар 
ксариз кIеви серенжемар кьабул-
дайди таъкимарна. 

Осман Абдулкеримов цин 
проводдин трубаяр чукIурунин ва 
марф авахьдай трубаяр тухунин 
кIвалахрални акъвазна. Ада къейд 
авурвал, и кIвалахар рекьера къир 
цадалди чарасуз яз тамамарна 

кIанда. Совещанидин сергьятра 
аваз УСЕЗ-дин пешекарри муни-
ципальный эменнидиз хасаратвал 
гузвай кьилдин ксар администра-
тивный жавабдарвилиз чIугунин 
гьакъиндай теклиф гана. ИкI, 
ремонтзавай куьчейрин агьалияр 
общественный яб акалунрин сер-
гьятра аваз жавабдарвилин гьакъ-
индай хабардарнава. Пешекарриз 
са жерге тIал алай месэлайрай те-
клифар гьазурун тапшурмишнава.

Муниципалитетдин кьилин 
заместитель Вадим Агъасиева 
«100 школа», «Точка роста» про-
ектар ва чпи талукь тир идарайрин 
пешекаррин дикъет истемишзавай 
маса терефар кьилиз акъудунин 
месэлаяр къарагъарна. Кьилди 
къачуртIа, Ахцегьа 60 чкадин 
аялрин цIийи бахча, Луткунрин 
хуьре футбол къугъвадай майдан 
эцигун, КьакIарин хуьруьн СОШ-
да пищеблок туькIуьрун, Луткун-
рин хуьруьн школадиз къвезвай 
рехъ аваданламишун ва хейлин 
масабур. «Ахцегь район» МР-дин 
кьил Осман Абдулкеримова къейд 
авурвал, Ахцегьрин хуьруьн аял-
рин бахчадин руководитель ва 
штатрин расписание тайинардай-
ла кIвалахрал пешекарар конкур-
сдин бинедаллаз кьабулда. 

МЕСЭЛАЯР ВЕРЕВИРДНА
«Ахцегь район» МР-дин кьи-

лин заместитель Гьажи-Омар 
Рамазанова муниципалитетдин 
рынокда маса гузвай якIун суьр-
сетдин еридин, гьакIни ам Сан-
ПиНдин истемишунрив кьазвай-
вилин  месэлаяр гьялун патал жа-
вабдар ведомствойрин векилрихъ 
галаз гуьруьш кьиле тухвана. Ада 
Ахцегь райондин ветуправлени-
дин начальник Вагьидин Абдул-
гьалимова ва райондин кьилин 
госветинспектор Ризехан Абасова 
иштиракна. Кьилди къачуртIа, 
инал органикадин амукьаяр тер-
гун патал маса къачунвай крема-
тор кардик кутунин месэла гьял-
на. Махсус пичини-крематорди 
якIун суьрсет гьасил авурдалай 
кьулухъ амукьзавай органикадин 
массаяр кьакьан температурадал-

ди гьялайдалай кьулухъ тергдай 
мумкинвал гуда.

Муниципалитетдин кьилин 
тапшуругъдалди маса къачунвай 
пичини азарар чукIурзавай бакте-
рияр артмиш хьунин къурхулувал 
арадай акъуддай мумкинвал гуда. 
Идалайни гъейри, инфекцияр 
чукIунин вилик пад кьун патал 
телеф хьанвай гьайванрин лешер 
гьа ихьтин рекьелди тергун лазим 
я. Идахъ галаз санал, совещани-
дин иштиракчийри якIун суьрсет 
сертифицироватунин, сандухтур-
дивай талукь тир документация 
къачунин месэлаярни гьялна. 
Райондин кьилин заместитель 
Гь.Рамазанова жавабдар ксарин 
фикир ахтармишунрай акъат 
тавунвай суьрсет базарда маса 
гунин вилик пад кьунал желбна. 

«Ахцегь район» МР-дин кьил 
Осман Абдулкеримов Луткунрин 
хуьруьн цIийи школадин эцигун-
рал фена. Дараматдин дизайн-
проект хъсанди яз гьисабай ада 
эцигунар кьиле тухузвай ООО 
«Капитал» карханадин векил-
рихъ галаз суьгьбетна. Абуру 
объект бегьемарун патал эци-
гунринни монтаждин герек тир 
вири кIвалахар вахтунда кьилиз 
акъуддайди къейдна. И мурадар 
патал «Демография» тIвар алай 
милли проектдин сергьятра аваз 
федеральный бюджетдай 263 
миллион манат рекье твада. 

Эцигунрин вахтунда 150 
фяле ва пешекар кIвалахдал таъ-
минарда. Объект вахкунин вахт 
гъиле авай йисан эхир я. Амма 
пудратчидин векилри инанмишар 
авурвал, абур вири кIвалахар 
1-сентябрдалди бегьемариз гьа-
зур я. 

Н.ШУАЕВА,
жегьил натуралистрин стан-

циядин кIелунрин рекьяй ди-
ректордин заместитель

И мукьвара райондин жегьил 
натуралистрин станцияда цин Югъ 
къейдна. Мярекат тешкилунин кар-
да чи идарадин коллективдиз рай-
администрацияди ва райондин бязи 
школайрин биологиядин муаллимри 
хейлин куьмекар гана. И серенжем 
тешкилунин асул мурад цикай аял-
рин чирвилер гегьеншарун, абурухъ 
элкъуьрна кьунвай тIебиат хуьнин 
гьисс арадал гъун тир. 

Къейдин, мярекатда 1-нумрадин 
АСОШ-дин ва Ахцегьрин 3-нумра-
дин школадин ученикри хъсандиз 
иштиракна. Абурукай яз С.Эмирова, 
Къ.Шуаева, Л.Ханагьмедова, 
Р.Мегьарамова, С.Мамедова, 
М.Гуьлметова, С.Гьажиева ва маса-
бур къалуриз жеда.

Дагъустан 2020-йисуз дуь-
гуь кIватIунин рекьяй 
уьлкведа 2-чкадал акъ-

атнава. Алатай йисуз дуьгуьчи-
вал активвилелди вилик тухуни 
республикадиз уьлкведа дуьгуь 
кIватIунин рекьяй инанмишвилелди 
2-чкадал экъечIдай мумкинвал гана. 
25,6 агъзур гектардин майданрай 
йисан вахтунда вири саналди 111,6 
агъзур тонн бегьер кIватI хъувунва. 
«Алай йисуз Дагъустанди 115 агъ-
зур гектардай дуьгуь кIватI хъувун 
фикирдиз къачунва. Республикада 
сменада 200 тонн бегьер гьялдай 5 
завод кардик ква. И карди «Регул», 
«Хазар» ва бязи маса сортарин 
дуьгуь маса уьлквейриз рекье ту-
нин рекьяй кIвалахдин еришар 
аквадайвал йигинардай мумкинвал 
гана», – суьгьбетна РД-дин хуьруьн 
майишатдин ва суьрсетдин Мини-
стерстводин пресс-къуллугъдин 
руководитель Мегьамед Абдуллаева. 
Адан гафаралди, 2020-йисуз дуьгуь-
дин бегьер кIватI хъувун артухару-
низ ва дуьгуьдин чекар эцигуниз ва 
цIийикIа туькIуьр хъувуниз хуьруьн 
майишатдин суьрсет гьасилзавайбу-

руз уьлкведи къимет гуни таъсирна. 
Субсидияр са тонндай 3 агъзур 

манатдин кьадарда гузвай. Идани 
майишатар «хъендай экъечIуниз» ва 
дуьгуь арада нагъд пул авачиз маса 
гуниз таъсирна. Ихьтин финансрин 
куьмек республикадин аграрий-
ри къенин йикъалдини къачузва. 
Идалайни гъейри, дуьгуь цазвай 
майишатриз уьлкведи са шумуд 
маса рекьерайни куьмекар гузва. 
Абурук лап хъсан еридин дуьгуь-
чивал, дуьгуьдин чекрин эцигунар 
ва абур цIийикIа туькIуьр хъувун, 
хуьруьн майишатрин культурайри 
кьунвай майданар страховатун ва 
техника маса къачун патал субсиди-
яр акатзава. РикIел хкин, Дагъустан 
2020-йисуз сифте яз уьзуьмар кIватI 
хъувунин рекьяй 1-чкадал экъечIна.

Гзаф вахтара яшар хьанвай ин-
санрин дамарра ивидин гьерекат 
йигин хьун, дуьзгуьн ахвар та-
хьунихъ галаз алакъалу я. Хъсан 
ахвар тийизвай инсанрин 83 про-
цент ахвар ийизвай инсанрилай и 
азардикди гзаф начагъ жезва.

∗	 Эгер инсан 19 декьикьада 
шехьайтIа, йисан къене бедендал 
акьалтнавай заланвал алатда.

∗	 Эгер йикъа цIуд агъзур 
кам къачуртIа,   инсан яргъалди 
жегьил яз амукьда.

∗	 РикIин азарар авай ви-
рибуруз   кьурурнавай шивитрин 
тумуникай менфят къачун мес-
лятзава. ЧукIулдин кIвенкIвел 
алай регъвенвай шивитрин тум 
мецин кIаник  кутада. Ада неинки 
рикIин тIал секинарда, гьакIни бе-
дендавай кичIевал, заланвал ва са 
гьалда маса жуьрейрин тIаларни 
алудда.

∗	 Свах тIазвайла, памбаг 
миновазиндай кьежирна, сухан 

винелай хъуьхъвев гуьцIайтIа, 
тIал фад секин жеда.

∗	 КIвачин тупIарин араяр 
гатIанвайла, аниз картуфрин  
крахмал кIвахьун меслят къа-
лурзава.

∗	 Хам алуднавай помидо-
рар, куьлуь авуна, иринламиш 
хьанвай хирерал, буьвелрал, 
цIарнах квай чкайрал эцигайтIа, 
са вахт арадай фейила, а тIалар-
квалар куь рикIелай алатда.

∗	 Туьд дакIунвайла (опу-
холь), са истиканда авай куьлуь 
авунвай лаврдин пешерал 1 л 
эрекь илична, кьве гьафтеда чи
ми чкада вахт-вахтунда юзуриз 
хуьда. Ахпа ам куьзна, йикъа пуд 
сеферда, фу нез зур сят амайла, 
хуьрекдин са тIуруна авайди 
хъвада.

∗	 Хер хьанвай ва я кан-
вай чка фад хъсан хъхьун патал 
анал лап куьлуьз куьткуьннавай 
чичIекдин къаришма эцигда.

Кабардино-Балкариядин Нальчик шегьерда чи ватанэгьли, бажа-
рагълу художник Сияра Аккизовадин (Межидова) кIвалахрин выставка 
кьиле фена. Ам Сияра Къиясовнадин буба РД-дин Халкьдин писатель 
Къияс Межидован 110-йисан юбилейдиз талукьарнавай. Сияра Акки-
зовадин хсуси выставка алай йисан 20-апрелдалди давам жеда. 

Автордин кIвалахар дерин манадалди тафаватлу жезва. Ина абурай 
куьгьне девиррихъ галаз алакъа аквазва. Мумкин я, гьавиляй автор-
дин выставкадал «Эвел» тIвар эцигнава. Сияра Аккизова Россиядин 
художникрин Союздин член, КБР-дин Халкьдин художник я. 

ЧИР ХЬУН ХЪСАН Я

ДАГЪУСТАН – 
2-ЧКАДАЛ

ВЫСТАВКА ТЕШКИЛНА

ВАРАР 
1-СЕНТЯБРДИЗ 

АЧУХДА

ТIЕБИАТ ХУЬН

МЕТЛЕБЛУ 
СЕРЕНЖЕМ

Америкадин Гавайи штатдин Каанапали пляждин мукьув 
нахади (акула) 73 йисан яшда авай ял язавай касдал гьу-
жумна. Идакай Гавайидин тIебиат хуьнин департаментди 

хабар гана.
Агьвалат 22-январдин экуьнахъ кьиле фена. Калифорниядай тир 

яшлу итимди океанда маска ва трубка алаз сирнавзавайла, 2,5 метрдин 
яргъивал алай нахади адал гьужумна. КIвачел са акьван хаталу тушир 
хер хьанатIани, туристдилай кьураматдал эхкъечIиз алакьна. Океандин 
къерехдив кьван сирнав хъувурла, ада гьасятда тади куьмекдиз зенгна.

ОКЕАНДА ГЬУЖУМНА



3 чин. ЦIИЙИ ДУЬНЬЯ
ЖУРНАЛИСТДИН КЪЕЙДЕР

31-март , 2021-йис, №13

ЧТО МОГУТ МОШЕННИКИ, 
ЗНАЯ НОМЕР ТЕЛЕФОНА?

ПОЛИТИКАДА КУЬЛУЬ-
ШУЬЛУЬЙРИХЪНИ МЕТЛЕБ АВА

В.Г.АЛИЕВ,
начальник ОУУП  ПДН   
МО МВД России 
«Ахтынский», майор полиции 

Многофункциональность 
современных телефо-
нов значительно об-

легчает жизнь, но одновременно 
открывает мошенникам доступ к 
абоненту. Иногда ответ всего на 
один звонок может стоить человеку 
потери всех денег.

Круг телефонных мошенни-
ков. Чаще всего ими бывают за-
ключённые, имеющие смартфоны 
и планшеты, несмотря на запрет по 
законодательству. Как правило, они 
получают к ним доступ вечером или 
ночью, поэтому жертвы должны 
задуматься о том, что сотрудники 
банков, которыми представляются 
лица из мест лишения свободы, не 
звонят клиентам в 3 часа ночи.

Что могут сделать мошен-
ники, узнав номер мобильного 
телефона? Мишенью являются 
объекты, важные для каждого че-
ловека. Одни являются непосред-
ственной целью мошенничества, 
другие — средством шантажа для 
вымогательства средств: личные 
данные; фотографии и видеороли-
ки, сохранённые в памяти смартфо-
на; переписка; пароли от мобильно-
го банка и иных ресурсов; деньги.

Самые популярные схемы. 
Уведомление об ошибочном спи-
сании крупной суммы. Абоненту 
звонит мнимый сотрудник банка и 
просит сообщить номер и PIN-код 
банковской карты. Необходимо 
помнить о том, что служащие 
кредитных организаций не имеют 
права запрашивать подобную ин-
формацию.

Звонок с просьбой вернуть сум-
му, ошибочно перечисленную на 
счёт абонента. На его возражения 
об отсутствии таковой мошенник 

предполагает, что она ещё не при-
шла, а ему срочно необходимы 
деньги, вызывая чувство вины и 
жалость.

Мнимая блокировка бан-
ковской карты. Мошенник пред-
ставляется работником банка и 
сообщает о сбое в системе, в резуль-
тате которого возникла блокировка 
пластиковой карты. Он просит вы-
слать все её реквизиты, получает их 
и исчезает с деньгами. Выход один: 
ничего не сообщать и позвонить в 
банк.

Короткий звонок. Звонок мо-
шенника длится недолго, поэтому 
абонент, как правило, сразу же 
перезванивает. В итоге с его баланса 
списывается заметная сумма, а в от-
вет раздаются лишь длинные гудки. 
При подобной ситуации следует 
проверить номер в Интернете, по-
местив его в поисковую строку. 
Таким образом часто обнаружива-
ются координаты, которые были 
определены пользователями как 
мошеннические.

Запрос кода. Телефонные мо-
шенники отправляют сообщение с 
набором цифр. После этого совер-
шается звонок, и мнимый сотруд-
ник сотового оператора уведомляет 
о том, что данному абоненту была 
ошибочно подключена дорогая 
услуга, поэтому для её отключения 
необходимо продиктовать получен-
ный ранее код. Абонент сообщает 
его и открывает доступ к своим 
деньгам.

Слово «да». Мошенник задаёт 
простые вопросы, чтобы полу-
чить данное слово. Таким образом 
оформляется звуковое согласие, 
которое используется потом для 
оформления ложной покупки доро-
гого товара в несуществующем ин-
тернет-магазине. Следует помнить 
об этом и не вестись на провокации.

Как обезопасить себя и близ-
ких? Телефонное мошенничество 
работает на беспечности граждан, 
поэтому условием безопасности 
является бдительность. Нельзя 
полагаться на слова незнакомого 
человека, даже если он вежлив. Не-
обходимо позвонить в соответству-
ющую организацию и узнать о по-
ложении дел. На своём устройстве 
следует заблокировать опасный 
номер телефона.

Н.А.ГЬАЖИЕВ,
зегьметдин ветеран,
журналист

(Эвел 11-нумрада)

Ина гьа Белоруссия-
дин вичин руковод-
стводин – Президент 

А.Лукашенкодин гъалатIрини еке 
роль къугъвана, ам вич вичихъ 
гзаф инанмиш хьана. Украинадин 
махсус къуллугърини ам ягъалми-
шарна. Россиядиз рехнеяр ягъиз, 
квачир тахсирар кутаз, адалай 
наразивилер къалуриз эгечIна, 
гъалатIрин маса гьерекатарни авуна. 
КIеве гьатнамазни куьмек тIалабиз 
Россиядин Президентдин патав 
акъатна. Ина Россияди вичини 
чарасуз авуна кIани вири кIвалахар 
тухванач. Ана арадал къвезвай гьа-
лар аквазвайтIани, чун къаришмиш 
жедач, Белоруссияди чпи чпин ме-
сэлаяр гьялда лугьуз, къерехдилай 
килигиз акъвазун еке гъалатI тир. 
Гьич тахьайтIа Европади, къва-
лав гвай къунши уьлквейри вуч 
ийизвайтIа аквазвай хьи! Польша, 
Литва, Прибалтикадин амай уь-
лквеяр лап сихдиз Белоруссиядин 
сечкийриз къаришмиш тир, абуру 
активнидаказ Лукашенкодиз акси 
кIвалахзавай. И кар нетижайрини 
лап фад тестикьна. Сечкийрилай 
кьулухъ уьлкведа башламишай 
вакъиаяр, халкьдин наразивал 
къалурун Белоруссиядин тарихда 
садрани такур хьтинбур хьана. За-
падди гьасятда и кардин кьил кьуна 
месэла вичин гъиле къачуна. Оппо-
зициядин лидерни гьасятда жагъур-
на. Пуд аялдин диде С.Тихановская 
са гъвечIи вахтунда саки дуьньядиз 
машгьур хьана. Телекадрийрай 
чаз ам Европадин лидерри гьикI 
багьадаказ кьабулзавайтIа, чеб гьа-
дан далудихъ галайди малумариз 
къекъвезвайтIа аквазвай.

Белоруссиядин вакъиаяр дуь-
шуьшдинбур туш, абурухъ тарих-
дин деринриз фенвай дувулар ава. 
Западди, гьадан буйругъдал вакъ-
иайрик цIай кутаз гужлу ийизвай 
Польшадини Литвади са шумуд 
месэла гьялзавай. Эвелимжи ва 
кьилинди Белоруссия Россиядивай 
къакъудун, алакьайтIа Украина 
хьиз, адаз акси ва вири рекьерай 
зиян гуз гьазурди авун; кьвед ла-
гьайди, ана кьиле чпин гъили-
бан эцигна гележегда уьлкве чпиз 
кIанивал идара авун; пуд лагьайди, 
Россиядин Западный сергьятар 
кьецIиларна адаз лушманвиле авай 
НАТО-дин кьушунар Россиядин 
лап мукьув гъун, Москвадиз агакьиз 
200-300 км. мензил амукьдайвал, 
кьуд лагьайдини, ина Польшадин 
милитаристский темягькарвални 
авай. Полякриз ахварайни чпин са 
мус ятIани хьайи гъвечIи Империя 
– Речь Посполитая арадал хкун 
аквазвай. Тарихда са вахт авайди 
тир Белоруссиядин сергьятар вири, 
Украинадин хейлин восточный 
майданар, гьеле Россиядин бязи 
областарни гьа и уьлкведин – им-
периядин составда аваз полякрини 
Литвади идара ийизвай. 

Полякри са артух чпин и чи-
небан мурадар чуьнуьхни ийиз-
вач. Гьа и себебарни аваз Польша 
Россиядиз акси адал ажугълуни яз 
гьар са камуна зиянар гуз гьазур я. 
Белоруссиядин вакъиайрихъ галаз 
алакъалу яз гьеле Германиядин бязи 
политикадин элитайрикни юзун 
акатнавай. Абурузни Белоруссияда 

демократия тахьун, оппозициядихъ 
галаз туькIуьн тавун бегенмиш ту-
шир. Гьавиляй вирида сад хьана Бе-
лоруссиядиз чпин патай – са кьвед-
пуд йис идалай вилик США-ди 
Венесуэлдиз чпин патай президент 
гайивал – цIийи лидер багъишзава, 
ам уьлкведин кьиле хьун истемиш-
зава. Президент гьам я лугьуз гваз 
къекъвез уьлкведин кьилевайдаз 
ийидай приемар (кьабулун) ийизва. 
Анжах Россияди геж хьанатIани, 
вичин сенгер, яни Белоруссия гадар 
тийидайди, адаз куьмекиз гьазурвал 
къалурайла, Западдин ифена ргаз-
вай кьилер са тIимил секин хъхьана, 
вакъиайрал къал аламач, хцивал 
яваш хьанва. Амма абурун планар 
санизни фенвач, ина ягъалмиш хьун 
еке гъалатI жеда.

Оппозиция вири уьлквейра 
авайди я. Анжах ам уьлкве патал 
рахазвайди хьана кIанда. Къецепа-
тан уьлквейрин таъсирдик хьана, 
абурун пуларихъ ва маса такьатрихъ 
кIвалахиз жуван уьлкведиз зиян гу-
дай рекьел элячIун оппозиция жез-
вач, абуруз агенты влияния (чIуру 
таъсир гузвайбур) лугьузва, вучиз 
лагьайтIа къецепатан уьлквейрин 
интересар патал кIвалахун садани 
кьабулдач.

Уьлквейрин кьилевайбуру оп-
позиция герек я, чпи абуруз яб гуда 
лугьудай гафар ван къведа, амма 
гьакъикъатда са лидердизни кар 
теклифзавай, вич критика ийизвай 
оппозиция кIанзавайди туш. Абуруз 
ручной (гъилел туькIвей), винелай 
критика ийизватIани, гьамиша 
меслятдал къведайбурухъ галаз 
кIвалахиз хуш я. Идаз соглаша-
тельский (разивал къалурзавай) 
оппозиция лугьуда. Гзаф уьлквейра 
гьа ихьтин оппозицияр ава – им кьве 
патазни къулай я, чпин демократия-
ни къалурзава. Инани вири гьа сеч-
кийра жезвай жуьредин демократия 
я. Винелай вири лишанар: аксивал 
авачиз пропаганда, кIанидавай 
иштиракиз жез хьун, списокар, 
участокар, бюллетенар, комиссияр, 
наблюдателар (гуьзчивалзавайбур) 
ава. Сесер гьикI ва низ кIандатIани 
це, амма нетижаяр власть гъилевай-
буруз гьикI кIандатIа, гьакI жезва, 
технологиярни (амалар) фадлай 
туькIуьр хьанва.

Чун чи кьилин темадал хквен. 
СССР чкIана адан чкадал гъвечIи-
чIехи са шумуд уьлкве пайда хьан-
ва. Грузия, Прибалтарни Украина 
хкатайла амайбур Россиядихъ галаз 
дуствиле ама, чкадин халкьдихъ-
ни Россиядихъ еке майил ава, са 
хизан тир вахтар рикIелай алудза-
вач, Россиядин векилар дакIанвал, 
душманвал авачиз кьабулзава. И 
дуствал амукьун Россиядиз гзаф 
хуш я, амма Западдиз ихьтин гьал 
бегенмиш туш.

Къазахстан Союз чкIайдалай 
кьулухъ Россиядихъ галаз гзаф 
рекьера дуствиле авай, алакъаяр 
хуьзвай, геополитикада саналди 
кIвалахзавай уьлквейрикай сад я. 
Ина чи алакъайриз манийвалдай 
гьелелиг са гьерекатни, лишанни 
авач. Ида Россия секинарзава, ах-
вара твазва. Океанрилай элячIна За-
паддихъайни Шаркь патай (восток) 
иниз активнидаказ США гьахьзава, 
абурун бизнесди ина мягькемдиз 
чка кьазва, алакъаяр туькIуьрзава, 
куьмекарни гуз (кредитар, алверда 
регьят шартIар арадал гъун) гьазур 
я, идеологияни аквазни-таквазни 
илитIда. Абур ийир-тийир квахьна 
иниз атанвайбур туш. Къазахстан 
Россиядин лап мукьва къунши, 
виридалай яргъи умуми сергьятар 
авай, саки Россиядин юкьваз гьахь-
навай 19 миллион агьали яшамиш 
жезвай уьлкве я. Кьилевайбурни 
къе гьуьрметда, ихтибарда ава. 
Гьелелиг! Вири дегиш жезвайди 
я, пака гьикI жедатIа садавайни 
лугьуз жедач. ЧIехи политикадани 
вири дегишвилер куьлуь-шуьлуьй-
рилай эгечIзавайди я. Кириллица 
(кхьинрин алфавит) латиницадал 
(Европейский жуьре) дегишарунин 
себеб садавайни лугьуз хьанвач. 
Къулайсузвилерал, четинвилерал, 
еке харжийрал гъанатIани, абуру 

и кар гегьеншдиз кьиле тухузва. 
Америкадин гъил-кIвач хьуни ина 
маса дегишвилерални гъидайдал 
са шакни алач.

Гьа Америкадин хьиз, ина 
Китайдин бизнесни фадлай ва ге-
гьеншдиз гьахьнава, активнидаказ 
кредитар (буржар) пайзава, чпин 
карханаяр ачухзава, чпин уьмуьр-
дин чешнеяр, къанунар артухарзава. 
Гьелелиг урусдал рахадайбур пара 
аватIани, са вахтарилай икI таму-
кьун, дегиш хьун гуьзетиз жеда. 
Иллаки Россияди архайин хьана, 
вичин таъсирдин, дипломатиядин, 
культурадин, идеологиядин таъсир 
зайифарайтIа, ам файда авачиз 
тухвайтIа.

Къвалав гвай Киргизия полити-
кадин вакъиайри мукьвал-мукьвал 
къарсурзавай, секинвал авачир 
чкадиз элкъвенва. Гьар сеферда 
президентдин ва я парламентдин 
сечкияр ина революциядал (ин-
къилабдал) куьтягь жезва. Халкь 
куьчейриз экъечIна кукIварунал, 
тарашунрал, дараматриз, машинриз 
цIаяр ягъунал, уьлкведин докумен-
тар терг авунал къвезва. ЦIийиз 
хкязавай лидердивай са йисалай 
артух кIвалахиз жезвач. Акъатайди 
я Россиядиз катзава, я дустагъда 
гьатзава, политикадин гьалар гьич 
хъсан жезвач, секинсуз шартIара 
халкьдин гьални пис жезва, кIвалах 
авач. Гьа инани Китайдин бизнес-
дини кIвалахиз къвезвай фялейри 
чкадин халкьдиз мумкинвилер таз-
вач, 4-5 миллион инин агьалидикай 
республикадай саки миллиондив 
агакьна кIвалах жагъурзавайбур 
Россиядин майданра чкIанва.

Россиядин вичин бизнесни ина 
зайифди хьайила, властни яргъалай 
килигиз акъвазайла, ина чи таъсир-
лувал, чешне къвез-къвез тIимил 
жеда, ам чакай къакъатда, яргъа 
жеда. Китайдин ва маса къецепатан 
уьлквейрин мумкинвилер артухар-
зава, чкадин халкь, элита, власть, 
эхирдай политика ва идеологияни 
Россиядин интересриз аксибур 
хьунал гъидайдал шак алач. Иниз 
къвезвай чи журналистри къейдза-
вайвал, чкадин бизнесменар, къара 
халкь, гъвечIи карчияр Россия вучиз 
арадал къвезвай ихьтин гьалдал 
рази ятIа лугьуз, гзаф тажублу я. 
Абуру и кар ачухдиз лугьузва, чпиз 
чи уьлкведиз авай майилвилер къа-
луриз алахънава, гьа Россиядивай 
куьмекни кIанзава, вири рекьерай 
къаршидиз къвез гьазурни я.

Къурхулувал Кавказдин реги-
ондини кутазва. Чидач, дуьшуьш-
дин кар яни, я тахьайтIа идахъ 
вичин логика авани, эхиримжи 
варцара саки гьа са вахтара Бело-
руссиядин, Киргизиядин, Кавказ-
дин вакъиаярни сад-садахъ галаз 
жезва. СНГ-дин сергьятра секинсуз 
я, къалабулух ква. Иллаки герек 
авачирди, кьиникьрал гъайиди 
Азербайжандинни Армениядин 
арада башламишай дяве хьана. 
Адан бине къе цIийиз эцигнавайди 
туш, адан дувулар 30 йисар идалай 
вилик, советрин девирда, хъсандиз 
фагьумайтIа, тарихдиз килигайтIа, 
гьадалайни фад башламишнавайди 
я. Сергьятрин гьуьжетар гьамиша 
къатибур я, гзаф дуьшуьшра дя-
вейрал гъизва. Винел руьхъ вегьена 
кIеви авуналди цIай туьхуьзвач, 
ам са мус ятIани ялавдиз элкъуьн 
хъувун мумкин кар я, иллаки адаз 
куьмекзавай шартIарни хьайила.

Кавказ Россиядиз мукьва, ви-
чин интересар ва гьакIни вичин 
сергьятар авай регион я. Ина са 
хизанда хьайи кьве къунши стха 
халкьдин арада ягъунар, кьиникьар 
хьун Россия патални еке хаталувал 
я. Чи уьлкведа миллиондилай артух 
эрменияр ва азербайжанвияр ава. 
Обществода, бизнесда, культурада, 
политикада, властдин идарайра ва 
илимда, са хизанда хьиз, гьуьрмет-
лудаказ аваз кьве халкьдин векилар-
ни яшамиш жезва. Абуруз гьихьтин 
гьиссер хьун лазим я? Гьич хъсан 
жезвач эхир! Кьил чIурубур виринра 
ава, чпин ватанда авай гьиссер Рос-
сияда ишлемишайтIа квел къведа?

(КьатI ама)

Алай йисан 23-24-март-
диз КьакIарин хуьре 
авай «Орленок» аялрин 

бахчада «Йисан воспитатель – 
2021» лишандик кваз пешекарвилин 
устадвилин муниципальный кон-
курсдин девир кьиле фена. Конкурс 
ачухунин суварин серенжем тербия-
чийрин экъечIунилай башламишна. 
Аялрин бахчадин тербиячийри чпин 
кьуьлералди ва шиирралди кон-
курсанткаяр, жюри ва гьуьрметлу 
мугьманар тебрикна. Конкурсдин 

имтигьанра чпин педагогвилин 
устадвал ва бажарагъ чи райондин 
аялрин гьар жуьре бахчайрай тир 5 
воспитателди къалурна.

Конкурсдин хкягъунин не-
тижайрай «Жегьил космонавт» 
аялрин бахчадин воспитатель Туту 
Къарабегова гъалиб хьана. Чна 
гъалибчидиз и агалкьун рикIин 
сидкьидай мубаракзава ва чаз ам 
конкурсдин гуьгъуьнин девиррани 
гъалиб хьана кIанзава.

ВНИМАНИЮ НАСЕЛЕНИЯ

 ПОЭЗИЯДИН 
      ДАФТАРДАЙ

МИЛЛИ СЕНЯТКАРВИЛЕР ХУЬН

ТЕЖРИБАЛУ УСТIАРДИК 
СЕКИНСУЗВАЛ КВАЙ…

Таира МУСПАГЬОВА
                                              

ШАДВИЛИН ТЕБРИКАР 
(МАНИ)

Чи хуьрера, чи кIвалера хьурай бул,
Мехъер, мелер, межлисарин гьерекат,
Са чIавузни ичIи тахьуй бубад къул,
Мублагь суфрайрал хьурай куь берекат!

                             ***
Гьар садан вил хьурай вичин къапуна,
Турни гапур хьурай чпин къакъуна,
Къуни - къунши, мукьваяр къал тавуна
Дуствилелди яшамиш хьуй чилерал!

                             ***
Экуь, вили цав хьурай куь кьилерал,
Тек шадвилин накъвар хьурай  вилерал,
Къизилгуьллер хьуй куь рекьерал,
Эрзиман мурадар кьилиз акъатрай!

                             ***
Зегьметди квез гурай еке бегьерар,
Акурай квез веледрин мехъерар,
Балайрикай хьурай чIехи шегьерар,
Куь гьар  са югъ бахтлу хьурай

 уьмуьрдин!

                               ***
Кьегьал хциз са иер руш кIан хьурай!
Абур кьведни чпиз чана-чан хьурай!
Гележегда чешнелу хизан хьурай!
Япара куьрпейрин назик ван хьурай!

                              ***
Свасни къари чеб-чпиз вахар хьурай!
Езне сусанбуруз  са арха хьурай!
Пис макьамар квекай лап яргъа хьурай!
Тади куьмек дустарни  аваз хьурай!

                            ***
Квез къведайбур – муштулухдин

 хабарар!
Гъилерални хьуй зегьметдин къабарар,
Атурай  квез ислягь, ширин ахварар,
Чандин сагъвал, рикIин шадвал 

гурай квез!

                                ***
Гьар са касдин рикIе регьим, 

гьахъ хьурай,
Гьар са цIийи югъ квез  мубарак 

хьурай!
Сад Аллагьдин чун вири лувак хьурай,
Къуй чи дуьнья гьакI саламат хьурай!

Чугъундурар ярубур, 
лацубур ва я хъипибур 
жеда. Дарман патал 

лацу чугъундур хъсан я. Мине-
ральный шейэр гзаф ква.

Яру чугъундурди кIеви ийи-
да, мягькемарда, лацуда михьда 
ва кIеви хьанвай чкаяр хъуьтуь-
ларда, жими ийида.

Чугъундурдин пешерни тан, 
иллаки ярувал квайбур лап хъсан 
яз гьисабзава. Чугъундур ругуна 
тIуьрла, бедендик зурзун акатна-

вайла, куьмекда; ам сиркедихъни 
горчицадихъ галаз санал ишле-
мишда — цуьлезда кIев хьанвай 
ва дакIунвай чкаяр авайла.

Чугъундур дуркIунрин, цва-
радин киседин азарар, гьакI бу-
басил, кесме авайлани, хийирлу 
я. ЦикIи чугъундур руфуниз, 
ратариз зиян я — къен кьунал 
гъидай азарар акатун мумкин 
я лугьуда. Ругунвай чугъундур 
иллаки маса майвайрихъ, горчи-
цадихъ ва сиркедихъ галаз санал 
ишлемишайтIа, чIуру лишанар, 
таъсир квахьда.

«Шерифали бубадин наси-
гьатар» ктабдай

Са камаллу пачагь вичин 
вилаятда халкьдин гьал-агьвал, 
къайгъуяр чириз кIанз, девриш-
дин парталар алукIна, хуьрера 
къекъвезвай. Югъ гъедрен хьай-
ила, ада са кIвалин рак гатада.

– Мугьман кьабулдачни? – 
лугьуда ада умундаказ.

– Мугьман гайидаз шукур 
хьуй! Вун кьабул тийидай кас 
жедани, – лугьуда иесиди ам 
пачагь тирди чир хьана.

– Залай чIехи кас кIвале 
авани?

– Я кIвал къени хьайиди, ва-
лай чIехиди ина мад вуж жеда? 
– гафаралди ада гъил кьуна 
тухвана, мугьман пичинин па-
тав къулай чкадал ацукьарда. 
Суьгьбетар, тIуьн-хъун къалин 
хьанвай чIавуз цIийиз кIвачел 
акъатнавай са аялди пачагьдин 
валчагъдал кьацIурда. КIвалин 
иесияр «ву-у-в, беябур хьана, 
беябур хьана» лугьуз амукьда. 
«Са беябурни хьанвач. За кве-
вай кIвале залай чIехиди авани 
лагьана гьавайда хабар кьурди 
тушир. Ам исятда чалай вири-
далайни чIехиди я».

  Айишат  КЪУРБАНОВА

Виликдай инсанар ше-
гьеррилай хуьрера пара 
яшамиш жезвай. Чи 

гзаф хуьрерихъ чпиз хас се-
няткарвилер авай. Мисал яз,  
Калукрин  хуьр  кIарас тIурар,  
кIвалин къаб - къажах  гьазурдай 
устIарралди машгьур тир. Абуру 
чпин гъилералди  гьазурай шейэр 
саки гьар гьяддин юкъуз  Ахцегь-
рин базардал гъидай. Иниз гьатта 
къунши хуьрерай ва  районрайни 
кваз муьштерияр  къведай. Гила,  
гьайиф хьи,  чи хуьрера милли 
сеняткарвилерин кеспийрал  маш-
гъул жезвай инсанрин кьадар лап 
тIимил хьанва.

И мукьва  чун Калукрин хуьре 
кIарасдикай гьар жуьре шеэйр 
гьазурдай тежрибалу устIар Ка-
мал Абдуллаеван кIвализ мугьман 
хьана.  Ам 1971-йисалай инихъ и 
кеспидал машгъул я.  Ада секин-
сузвал кваз къейдзавайвал, исятда 
виликдай хьтин  заказар амач, 
пара инсанри кIарасдин тIурар 
и ш л е м и ш хъий-
измач. Никелдин,  алюминийдин,  
гимишдин тIурарикай менфят 
къачун адет хьанва. КIарасдин 
къаб-къажах экологиядин жи-
гьетдай михьи тирдини гзафбуру 
рикIелай ракъурзава. Вилик-
дай вичикай тIурар гьазурзавай 
кIарасар четиндиз жагъизвай, 
исятда хаммал бул я, амма муь-
штерияр амач.

- Эгер виликрай за са тIур 20 
декьикьада гьазурзавайтIа,  гила 
яшар хьанва, гъил алатна амач, са 
тур ийиз са сятдилайни пара вахт 
серфзава, – лугьузва ада. Камал  
Бубади вичин пеше гъвечIи гада-
дизни чирнава. Амма ам исятда 
хуьре авач, яшамиш хьун патал 
вичин хизанни галаз шегьердиз 
фенва.

Къейдин, аялриз милли сенят-
карвиляй чирвилер гун патал Ка-
мал бубадиз Калукрин школадин 

руководстводи ана муаллимвал 
авун теклифнавай. Амма яшлу ва 
кефисуз адалай и кар алакьнач.  
Жегьил вахтунилай рикIиз хуш  
хьайи пеше ада кIвале алакьдайвал 
давамарзава.

Халкьдин и сеняткарвили ви-
ликрай гзафбуруз хъсан къазанжи 
ва хизан хуьдай мумкинвал гана. 
Къе маса девир я. Чи халкьдин 
милли  сеняткарвилерин жуьреяр, 
гьайиф хьи, саки квахьунин сен-
гердал атанва. 

ЧУГЪУНДУРВИРИДАЛАЙНИ 
ЧIЕХИДИ АЯЛ Я

Гьемдуллагь БАБАЕВ

НУРЛУ ГЪЕД ХЬИЗ 
КIВЕНКIВЕ ХЬАНА, 

КЪИЯС ДАХ!..
ЧIалан устад, чи арифдар,
Ви повестар, ви романар,
Гьикаяяр, ви манияр,
Чаз виридаз чешне хьана, Къияс дах!

Писатель яз халкьдин арха,
Бажарагълу, истеклу хва,
На чIугур кьван зегьмет-жафа,
Марифатдин бине хьана, Къияс дах!

ТIебиатдин зурба сирдаш,
Руьгьдин къудрат авай юлдаш,
Ви эсеррин кьакьан я арш,
Нурлу гъед хьиз кIвенкIве хьана, 
Къияс дах!

Дяведин пис, четин йисар,
Эхна кашар, азиятар,
Яратмишна риваятар,
Гъалибвилин рекье хьана, Къияс дах!

Мез ширин тир насигьатчи,
Вун хьана чи тешкилатчи,
Халкьдин гуьзгуь театр чи,
Вун себеб яз вине хьана, Къияс дах!

«Ашукь Саид», «Рушарин багъ»,
«Урусатдин цуьк» – хьана рагъ,
Искусстводин хкажна дагъ,
Ви машгьурвал еке хьана, Къияс дах!

Шаир, драматург, прозаик,
Эдебият тухвай вилик,
Къагьриман хва, халкьдин шерик,
Чи дагъларин чешме хьана, Къияс 
дах!

ИКЬВАН РИКIИЗ 
ХУШ, ИГРАМИ

Гзаф сагърай вун, Жамиля,
Заз  ядигар савкьат гайи,
Вун шаир я, халис зари,
Икьван рикIиз хуш, играми,
« Хуьх лезги чIал» ктабдал ви,
Гьейран хьанва чи халкь вири.
                          
                        ***
Чи Ахцегьрин гъетерикай,
Мад са гъетре нур ганва чаз,
Математик муаллим яз,
Руьгьдай-рикIяй шаир хьанва,
Гьар са кардал къедимлу я,
Маншаллагь, лигимлу я.
                 
                     ***
Дидед чIалал кьару инсан,
Чи халкьдин вун пак векил я,
Вири элди гузва къимет,
Гьавиляй ваз ава гьуьрмет,
Мадни хьуй вахъ агалкьунар,
Хкаж хьуй ви авторитет.
                  
                     ***
Лезги чIал хуьн, чи садвал я,
Яшайишдин абадвал я
Жегьилриз насигьат гуз,
Лезги чIал чирда на,
Бажарагълу ахцегьви руш,
Тарифуниз лайихлу я,
Лезги шаир Жамиля я.

Жамиля ГЬАЖИЕВА

ХУЬХ ЛЕЗГИ ЧIАЛ
ЧIал бине я гьар са халкьдин, 

чизва чаз.
Чи лезги чIал гьар патахъай 

хьизва чаз.
Агакьна ам чав заманадай 

къадим,
Гьавиляй, ша лезгияр чна ам 

хуьн!

Чиз хьайитIан чIал урус гьакI 
ингилис,

Акунваз хьайитIани Баку, 
Тунис.

Севинжи МУРТУЗАЛИЕВА

ДЕВЛЕТ
Девлет дуьньядин мал я,
Жеридавай ам мад кIан я,
Ам чан патал завал я,
Им нефсинин пис амал я хьи.

Девлет пара хьуй лугьуз,
Галтугда йиф-югъ талгьуз,
Юлдашдизни къалуриз гъуд,
Ийиз адан мал гакъуд.

Йифен ахвар атIуда,
Гьарам рекъиз чукурда,
«Ихьтин девлет гьинизда?» –
Лугьуз, хиялари тухуда.

Гьикьван девлет хьайтIани,
Инсандин вил ичIида.
ГьалтайтIа са кесиб кас,
Ам кьуьл гана рекьида.

Хайи стхаяр душман хьун
Девлет лугьур шейтIандивай я.
Кьейла кьулухъ пашман хьун,
Якъин девлетдин дуван я.

Эхир са къуз рекьида,
Девлетарни чикIида,
Кьве юкI агъдик кухтуна,
Чилин кIаник хъивида.

Мелейка ИЛЬЯСОВА

ДИДЕЙРИЗ
Дидед къадир жеда адаз,
Вичикай диде хьайила,
Зегьметдикай хабар жеда
Кайванивал хиве хьайила.

Балаяр туш кишмишар я,
Дидед чандин емишар я,
Гьич дидедин хатур хамир,
Ам кIвале гьич ялгъуз тамир.

Дидеди гай некIедиз кьий,
Чун и яшдиз чIехи авур,
Вири азаб эхна чанди,
ЧIулав чIарар рехи авур.

Диде, вун я рикIин дамар,
Ачух хьуй ваз женнет ракар,
Бес зи сиве мез ни твадай
ХьаначиртIа ви лай-лайд ван?

Дуьньяд винел диде сад я,
Дидед тIеам лап масад я,
Вич балайрин даим даях
Чими идай рагъ я диде.

Диде, зун ваз буржлуз ама,
Рекьидални вахгуз тежер,
Зун паталд на хайи ахвар
Гьисабралди лугьуз тежер. 

Хайи чIалаз гана кIанда дуьз ери,
Хайи чIалан жедайвал уьмуьр яргъи.

Гьикьван гзаф чIалар ваз чиз хьайитIа,
Гьакьван сефер вун инсан яз жагъида.
Амма вуна ви хуьзватIа хайи чIал,
Инсан я ваз лугьуз жеда халисан.

Лезги чIал зи жигеррин нефес,
Зи хайи чIал вун я рикIин гьевес.
Вуна гузва зи къелемдиз къилав,
Вун я чаз муьгьуьббатдин ялав.

ВАХАР
Чан зи вахар, багьа рушар.
Чун сад-садаз язва ухшар.
ТуштIани чаз сад хьиз яшар
Квелай хъсан авач дустар!

Багьа язва куьн заз вири.
Кьунва куьне дидед ери.
Чин ти(йи)р кардал заз гузва тарс
Квелай багьа авач мад кас.


